
Forsendur fyrir staðsetningu og hönnun holu ÞG -06 

Rannsóknir á jarðhitasvæðinu á Þeistareykjum hafa staðið yfir í nokkra áratugi . 

Samtals hafa fimm háhitaholur verið boraðar síðan rannsóknarboranir hóf ust með holu 

ÞG-01 sumarið 2002. Af þessum fimm holum eru þrjár (ÞG-01, ÞG-04, ÞG-05) á borteig 

1 undir Bæjarfjalli. Hola ÞG-02 er á borteig sunnan undir Tjarnarás en hola ÞG-03 er á 

borteig undir Ketilfja lli við veginn upp Bóndhólsskarð.  

 

Í nýlegri samantektarskýrslu er sett fram endurtúlkað jarðhitalíkan af Þeistareykjum  

(Ásgrímur Guðmundsson o.f l., 2008). Líkanið byggir á fyrirliggjandi gögnum um 

svæðið og í skýrslunni er greint frá eftirfarandi vísbendingum, sem hafa komið fram 

um hitadreifingu, þrýsting og lekt í þeim hluta kerfisins sem borað hefur verið í:   

 Ȭ,ÌÚÛɯÓÌÒÛɯÖÎɯÓìÎÚÛÜÙɯÏÐÛÐɯÌÙɯąɯÚ×ÙÜÕÎÜÙÌÐÕ sunnan við Tjarnarás þar sem hola ÞG-2 var 

boruð. Þar er áberandi kæling niður á 1500 m dýpi en þar neðan við fer hiti aftur að 

stíga. Opnar sprungur og gjár eru þar á yfirborði og vitað er með vissu um mjög mikla 

lekt niður á tæplega 700 m dýpi. Undir Þe istareykjagrundum og norðan til í Bæjarfjalli 

virðist vera öflugt jarðhitauppstreymi. Yfirborðsjarðhitinn raðar sér eftir norðlægum 

sprungukerfum en einnig er hann áberandi á rein sem liggur frá austri til vesturs undir 

norðanverðu Bæjarfjalli. Það gefur til kynna að þverbrot geti legið þar á megin 

sprungustefnuna og að lektin sé best þar sem sprungustefnurnar skerast. Gögn úr holu 

ÞG-3 benda til þess að undir vestanverðu Ketilfjalli sé berg þétt neðan 1900 m dýpis. 

Mjög hár hiti neðan þess dýpis gefur til kynna litla sem enga lekt, a.m.k. í næsta 

ÕâÎÙÌÕÕÐɯÏÖÓÜÕÕÈÙȭɁ 

 

Á mynd  1 er einfalt  vestur-austur skýringarsnið frá holu ÞG -02 til ÞG-03 af 

jarðhitakerfinu á Þeistareykjum.  Sniðið byggir á núverandi hugmyndalíkani, sem lý st 

er í skýrslu eftir Ásgrímur Guðmundsson o. fl. (2008):  

 

ȬUpplýsingar um hita - og þrýstiástand....benda til rennslis leiða eins og sýndar eru á 

mynd 1, þ.e. öflugs uppstreymis nálægt holu ÞG-1 og tilheyrandi hræringa (l árétt 

streymi grunnt, bæði til austurs og vesturs, og niðurrennsli eftir kólnun). Gert er ráð 

fyrir láréttu rennsli bæði til austurs og vestur, öflugu niðurrennsli í sprungubeltinu 

sem hola ÞG-2 er boruð í og jafnvel einhverju niðurrennsli austan holu ÞG -3.Ɂɯ 

 

Nú liggur fyrir að staðsetja og hanna holu sem boruð verður frá borteig 3 (BT -03) undir 

Ketil fjalli þar sem hola ÞG-03 er fyrir.  

Upphaflega var áformað að leggja hér til, sem fyrsta kost, að borað yrði frá holu ÞG-06 

í stefnu 45° réttvísandi frá norðri. Síðan hefur komið á daginn að búið er að setja niður 

holutopp ÞG -06 um 11 m suðvestur af ÞG-3. Það útilokar að bora í N45°A frá holu ÞG-

03. Markmiðið með slíkri borun var að skera sprungur tengdar sprengi gígum við rætur 

Ketilfjalls, ásamt katlinu m í Ketilfjallinu. Það bíður því betri tíma að bora inn undir 

ketilinn í Ketilfjalli.  

Við undirbúning af hönnun holu ÞG -06 voru tveir kostir síðan skoðaðir. Annars  vegar 

að bora til suðsuðausturs N157°A undir Bóndhól  (mynd 4), þar sem markmiðið var að 

skera uppstreymisrásir tengdar jarðhitaummyndun á yfirborði, skammt sunn an við 

borteig holunnar. Einnig var áætlað að holan skæri framhald sprungu sem 

sprengigígar við rætur Ketilfjalls liggja á sem jafnframt kann að vera ein m egin 

uppstreymisrásin á svæðinu og að lokum að ná inn undir Bóndhól og skera 

uppstreymisrásir hans  sem og skera aðrar mögulegar sprungur tengdar Ketilfjalli . 

 

Hinn kosturinn, sem talinn er álitlegri, er að bora í vestlæga stefnu frá borteig BT -3.  

Hér er lagt ti l að bora til vesturs í stefnu 285°. 

Niðurstöður TEM- og MT-viðnámsmælinga benda til þess að jarðhitasvæðið á 

Þeistareykjum sé stórt, eða allt að 45 km2 og nái um 2 km norður fyrir rætur Bæjarfjalls. 

Ystu mörk mestu jarðhitaummyndunar á yfirborði liggja um 1 km norðan við rætur 

Bæjarfjalls (mynd 2).  

Stefnuborun á holu ÞG-06 til vesturs frá borteig BT-03 undir Ketilfj all mun kanna hita 

og lekt í berggrunninum norður af Bæjarfjalli. Útbreiðsla j arðhitaummyndunarinnar 

gefur til kynna náin tengsl hennar við sprungur  og misgengi og borun hefur einnig 

staðfest að lekt í holunum tengist við sprungur og misgengi. Talið er að 

aðaluppstreymi jarðhitakerfisins á Þeystareykjum sé eftir NNA -SSV sprungukerfi 

norður úr Bæjarfjalli, þannig að h ugmyndin er að skera fram hald þeirra brota sem sjá 

má í norðurhlí ðum Bæjarfjalls en hverfa undir hraun og framburð úr Bæjarfjalli á 

Þeistareykjagrundum  og staðsetja sprungurnar eins nákvæmlega og unnt er. Reynslan 

úr holu ÞG-04, sem sker brotin undir Bæjarfjalli, var að góð lekt virðist vera tengd 

brotunum undir fjallinu.  

Á myndum 4 og 5 má sjá áætlaða stefnu holu ÞG-06 í 285° til vesturs. Þegar lega 

misgengja og ummyndun við Bæjarfjall er framlengd til norðurs má sjá að hola ÞG -06 

mun væntanlega skera framhald þeirra brota á um það bil 1400 m og 2300 m dýpi í 

holunni. Ekki er búist við ö ðru miðað við fyrir liggjandi gögn  en að berghiti sé mjög 

góður á þessu svæði.  Þegar horft er til dreifingar ummyndunar á milli holu ÞG -01 og 

ÞG-03 bendir hún til þess að með því að stefnubora holu ÞG-06 til vesturs muni hún 

stefna í átt að svæði þar sem grynnra er í ummyndunina sem tengist við megin 

uppstreymisrás undir norðanverðu Bæjarfjalli og Þeistareykjagrundum  (mynd 3). 

Mynd 1. Einfölduð skýringarmynd sem tekur saman helstu þætti í hugmyndalíkani um 

jarðhitann á Þeistareykjum. 

Mynd 2. Jarðhitakort af Þeistareykjum sem sýnir náin tengsl ummyndunar við gjár og 

misgengi (Kristjáns Sæmundssonar, 2007). 

Mynd 3. Ummyndunarhiti borinn saman við mældan hita í vestur-austur sniði um holur ÞG-

3, ÞG-1 og ÞG-2.  

 

 

Mynd 4. Loftmynd af Þeistareykjum með áætlaða stefnu holu ÞG-06 í 285° til vesturs. Einnig 

eru brotin í Bæjarfjalli framlengd til norðurs með bláum slitnum línum. Áætluð stefna holu 

frá borteigi 3 undir Bóndhól (B 157°) er einnig sýnd á myndinni. 


